Nafarroako Parlamentuko Mahaiak, 2016ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroako enpresak Nafarroako Foru Komunitatetik kanpoko klusterretan sartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 12an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-
taldeari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzun dakion:

2016ko ekainaren 20ko 118. NAOn argitaratu zen 677/2016 Ebazpena, ekainaren 3koa, Politika Ekonomiko eta Enpresarialaren eta Lanaren zuzendari nagusiak emana, kluster, prekluster eta enpresei elkarlanerako proiektuen gastuetarako diru-laguntzak emateko deialdia onesten duena, eta irailaren 1ean bukatu zen eskabideak aurkezteko epea. Ekimen horri atxiki dakizkiokeen jarduketa-lerroen artean dago D lerroa: “Nafarroatik kanpoko klusterrei atxikitzea”.

Nafarroako Gobernuak zer helburu lortu nahi du Nafarroako enpresak Nafarroako Foru Komunitatetik kanpoko klusterrei atxikitzea sustatuz?

Iruñean, 2016ko irailaren 7an

Foru parlamentaria: Guzmán Garmendia Pérez

